
GEOLOGIK XARITALAR VA ULARNING RIVOJLANISH TARIXINI O‘RGANISH 

(Toshkent davlat transport universiteti) 

 

Annotatsiya. Ushbu maqolada geologik xaritadan tog‘ jinslari qatlamlarining 

paydo bo‘lishi va joylashish sharoitlari, litologik tarkibi va yoshini aniqlash haqida 

ma’lumotlar berilgan. 

Kalit so‘zlar: Geologik xarita, masshtab, tektonik, magmatik, gidrogeologik 

xaritalarda, yer osti suvlari, M.V. Lomonosov, Vilyam Smit, Xalqaro geologiya 

kongressi, 

 

KIRISH: Geologik xaritalash ishlarining rivojlanishi foydali qazilma konlarini 

qidirish va razvedka qilishning ilmiy asosda tashkil etish zarurati bilan belgilanadi. 

Geologiyaning bu tarmogʻi mustaqil yoʻnalish sifatida XVII-XVIII asrlarda shakllana 

boshlangan. Bu borada Ch.K. Lits, M.P. Billings, L.U. De Sitter, E. Kloss, M.V. 

Lomonosov va boshqa olimlarning ishlarini eʼtirof etish mumkin. XIX-asr boshlarida 

Vilyam Smit, J. Kyuve, A. Bronyar va boshqalaring stratigrafik tadqiqotlari tufayli 

tog‗ jinslarini yoshi boʻyicha ajratgan holda xaritalash imkoniyati tugʻildi. Bu geologik 

xaritalashda tub burilish yasadi. 

1875-yilda Xalqaro geologiya kongressi (XGK) II sessiyasida umumiy 

stratigrafik nomenklaturaning qabul qilishini geologik xaritalash ishlarini tartibga 

solishda ahamiyati katta boʻldi. XIX asrda Rossiyada geologik xarita tuzish boʻyicha 

qilingan eng muhim ishlar D.I. Sokolov, G.K. Gelmerson, R.I. Murchison, L.I. 

Lagutin, A.P. Karpinskiy nomlari bilan bogʻliq. Bu ishlarga D.V. Nalivkin, A.L. 

Yanshin va boshqa geologlar rahbarlik qilishgan. Shu vaqtda geologik xaritalash 

ishlari Moskva, Sankt - Peterburg va jumhuriyat markazlari va boshqa koʻplab 

shaharlardagi geologik tashkilotlar tomonidan olib borilgan. XX asrning 20 -

yillaridan boshlab oliy oʻquv yurtlarida strukturaviy geologiya va geologik xaritalash 

boʻyicha V.A. Obruchev, I.M. Gubkin, V.N. Veber uslubiy kurslar oʻqitila 

boshlangan. 1923-yili V.N. Veber tomonidan geologik xaritalash boʻyicha ilk 

qoʻllanma boʻlmish ―Dala geologiyasi‖ nashr qilinadi. 

1-rasm. Geologik xarita 

Geologik xaritalar — Yer po‗sti yuqori qismining muayyan uchastkasi geologik 

tuzilishini tasvirlovchi xaritalardir. Geologik xaritalar qidiruv, razvedka ishlarida 

asosiy hujjat hisoblanadi. Geologik xaritalardan Yer poʻstining tuzilishi va togʻ 

jinslari bilan bogʻliq ruda konlari toʻgʻrisida tegishli maʼlumot olinadi. Geologik 

xaritalar asli geologik, litologikfatsial, paleogeografik, muhandislik-geologik, 

gidrokimyoviy, foydali qazilmalar, bashoratli, tektonik, metallogenik, magmatik 

formatsiyalar va boshqa xaritalarga boʻlinadi. Geologik xaritalarlarda togʻ jinslarining 

yoshi, tarkibi, yotish sharoiti turli belgi va ranglarda ifodalanadi (1-rasm). 

Tektonik xaritalar — maʼlum joy va vohaning tektonik tuzilishini ifodalaydi. 

Metallogenik xarita — metallar va qazilma boyliklarning hosil bo‗lishini hamda 

ularning tarqalishi ifodalaniladi. 

Magmatik formatsiyalar xaritasida — magmatik togʻ jinslarining formatsiyalari 

ifodalanadi. 

Bundan tashqari, maxsus xaritalar (yer osti suvlari, geofizik xaritalar va 

boshqalar) ham tuziladi. 

Gidrokimyoviy xarita — suvlarning kimyoviy tarkibini, ulardagi tuzlarning 

miqdorini, grunt, artezian, mineral suvlarning xususiyatlari va joylanishini aks 

ettiradi. 

Gidrogeologik xaritalarda yer osti suvlarining sifati (taʼmi, hidi, chuchukligi, 

shoʻrligi va boshqalar), yer yuzasidan pastda joylashgan birinchi suvli qatlam 

(havza) ning suv berish xususiyati, yer osti suvlarining turi (grunt, artezian, 

qatlamlararo, yer usti va karst suvlari) aks ettiriladi. 

Muhandislik geologiyasi xaritasi — qurilish moʻljallangan yer maydoniga 

tegishli har xil muxandislik-geologik omillar (tektonik, geomorfologik, gidrogeologik, 

gidrologik, geologik va muhandislik-geologik jarayonlarning tarqalish darajasi va 

boshqalar) aks ettirilgan harita. Muhandislik geologiyasi xaritasida togʻ jinslarining 

tarkibi, fizik-mexanik xossalari eʼtiborga olinadi. Xaritalar mazmuniga qarab bir 

necha guruhga — muhandislik geologik sharoitlar (yer usti inshootlari qurilishi 

moʻljallangan hududlar uchun eng muhim maʼlumotlar koʻrsatiladi), muhandislik-

geologik rayonlashtirish (region, oblast, rayon va ayrim maydonlar muhandislik-

geologik sharoiti hisobga olinadi), maxsus muhandislik (alohida qurilish obʼyekti 

uchun tuzilib, lyosslarning namlik taʼsirida choʻkishi, surilmalar oʻrni mukammal 

tasvirlanadi va bashoratlanadi) va boshqa xaritalarga boʻlinadi. 

Har bir xaritada tushuntirish matni, muhandislik-geologik kesim va shartli 

belgilar ilova qilinadi. Xaritalar turli masshtablarda tuziladi. 

Masshtab turiga qarab xaritalar quyidagicha taqsimlanadilar: 

1. Mayda masshtabli xaritalar (1:500000 va undan mayda) 

2. O‗rta masshtabli xaritalar (1:50000 - 1:200000) 

3 Yirik masshtabli (yoki detalli) ( 1:25000 va undan yirik). 

Geologik xaritalardan oson foydalanish uchun ularga shartli belgilar (ranglar, 

belgilar, shtrixovkalar) geologik kesimlar tumanning geologik tuzilishi xaqida to‗liq 

tushuncha beruvchi yo‗nalishlar bo‗yicha tuziladi. Geologik xarita va kesimlarga 

tumanning ma‘muriy holatini, relefini, gidrografik shaxobchalarini, geologik tuzilishini 

(tog‗ jinslarining joylashishi, yoshi, tarkibi, yotish sharoiti va boshqalar) ko‗rsatib 

beradi. 

